
As redes sociais constitúen un espazo privilexiado para a circulación de discursos 
sobre as linguas e as relacións entre os seus falantes, pero tamén para a expresión e 
difusión de actitudes de hostilidade lingüística. Esta comunicación presenta unha 
aproximación cualitativa aos discursos de odio dirixidos contra a lingua galega na 
rede social X, a partir da análise discursiva dunha selección de publicacións que 
conteñen manifestacións explícitas de rexeitamento, descualificación ou hostilidade 
cara ao galego e ás persoas que o falan. 

O obxectivo principal é identificar e describir os recursos e estratexias discursivas 
mediante os que se constrúen estas actitudes, atendendo tanto ás formas de 
descualificación, ridiculización e estigmatización da lingua e dos seus falantes como 
aos mecanismos empregados para lexitimar ou naturalizar as posicións de 
rexeitamento cara ao galego no espazo dixital. Así mesmo, analizarase a relación 
entre lingua, identidade e ideoloxía lingüística que subxace a estas prácticas 
discursivas.  

En síntese, o estudo pretende contribuír á comprensión das manifestacións 
contemporáneas do odio lingüístico no ámbito dixital e, en particular, dos 
mecanismos discursivos empregados para cuestionar a lexitimidade social do 
galego e da súa presenza na sociedade. 


